
ԺԳ.00.02 - <<Դասավանդման և դաստիարակության մեթոդիկա>>

(ինֆորմատիկա) մասնագիտությամբ մանկավարժական գիտությունների
թեկնածուի գիտական աստիճանի հայցման ատենախոսության

ՍԵՂՄԱԳԻՐ

ԵՐԵՎԱՆ - 2009

Ատենախոսության թեման հաստատվել է Խ. Աբովյանի անվան հայկական
պետական մանկավարժական համալսարանում:

Գիտական ղեկավար մանկավարժական գիտությունների
թեկնածու Մ.Ղ. ՍԱՀՐԱԴՅԱՆ

Պաշտոնական ընդդիմախոսներ մանկավարժական գիտությունների
դոկտոր Ա.Վ. ԱԲՐԱՀԱՄՅԱՆ

տեխնիկական գիտությունների
թեկնածու Ս.Ս.ԱՎԵՏԻՍՅԱՆ

Առաջատար կազմակերպություն՝ Վանաձորի Հովհ. Թումանյանի անվան
պետական մանկավարժական ինստիտուտ

Ատենախոսության պաշտպանությունը կայանալու է 2009 թ. հունիսի 18-ինժամը 140-ին Խ.Աբովյանի անվ. հայկական պետական մանկավարժական
համալսարանին առընթեր գործող ԲՈՀ-ի 020 մասնագիտական խորհրդի
նիստում:

Հասցեն 375010, Երևան, Տիգրան Մեծի, 17:

Ատենախոսությանը կարելի է ծանոթանալ Խ. Աբովյանի անվան հայկականպետական մանկավարժական համալսարանի գրադարանում:

Սեղմագիրն առաքված է 2009թ. մայիսի 18-ին:

Մասնագիտական խորհրդի
գիտական քան գիտ թեկնածուն ջԱնչո՞ւ
հոգեբանական գիտ. Ա.Ս. Հովհաննիսյան

-ՇԱՐ -

ԱՏԵՆԱԽՈՍՈՒԹՅԱՆ ԸՆԴՀԱՆՈՒՐ ԲՆՈՒԹԱԳԻՐԸ

Հետազոտության արդիականությունը. - XXI-րդ դարի կրթության
նախագծման ժամանակ կարևոր հաշվի առնել տեղեկատվական
հասարակության կազմավորման ժամանակակից հարացույցը, որը պահանջում է
ինտելեկտի նոր տեսակի ձևավորում, մտածողության այնպիսի կարգ և
տարբերակ, որը հարմարեցված լինի աշխարհի՝ բավականին արագ փոխվող
տեղեկատվական իրականությանը: Այս դեպքում կարևոր է դառնում անձի մոտ
տեղեկատվական մշակույթի այս կամ այն մակարդակի առկայությունը, որը մի
կողմից ձևավորվում է առօրյա գործունեության արդյունքում՝ կենցաղային
գիտելիքների յուրացման ազդեցության ներքո, իսկ մյուս կողմից այդ
գործընթացը պետք է կազմավորվի և ուղղորդվի կրթության և դաստիարակության

համակարգերով և պետք է լինի անընդհատ:
Ինֆորմատիկայի նախագիտելիքների ուսուցման գործընթացում

կարևորվում է իմազական մտածողության զարգացումը, քանի որ այն մարդու
դատելու հատկությունն է, որը դրսևորում օբյեկտիվ իրականության
արտացոլումը պատկերավորման, դատողության և հասկացության միջոցով: Այլ
կերպ ասած, կարևորվում է մտքով ըմբռնելու, խորհրդածելու և իմաստավորելու
բաղադրիչները, որոնք անհրաժեշտ են առավել ևս կրտսեր դպրոցականին
համակարգչի վրա աշխատելու ընթացքում:

Կրտսեր դպրոցական տարիքը կարևոր նշանակություն ունի նաև
տեղեկատվական գրագիտության ձևավորման համար, քանի որ հենց այս
շրջանում է տեղի ունենում ընդունակությունների զարգացման ակտիվացումը,
ինչպես նաև բովանդակային ընդհանրացումների, հասկացությունների և
համոզմունքների ձևավորումը:

Ակնառու է, որ այս խնդրի լուծման համար ամենալայն կրթական
հնարավորություններ ունի ներկայումս տարրական դպրոց ներմուծվող
<<Ինֆորմատիկա>> առարկան: Այն սովորողների մոտ կարող է ձևավորել

շրջապատող աշխարհի տեղեկատվական տարածության մասին
պատկերացումներ, որը կարևորվում է ինֆորմացիոն նոր տեխնոլոգիաների
հարաճուն զարգացման ներկա ժամանակներում:

Մյուս կողմից, քննարկելով դպրոցականների մոտ իմացական
կարողությունների հնարավոր զարգացումը՝ անհրաժեշտ հենվել գիտական
գրականության մեջ ձևավորված այն տեսակետի վրա, ըստ որի զարգացման
ժամանակաշրջանի առաջին փուլը ձևավորվո ւմ է հիմնականում 8-9 տարեկան
հասակում: Հենց այս տարիքում են ձևավորվում և զարգանում անձի այնպիսի

հատկություններ, ինչպիսիք են նորության զգացումը, ստեղծագործելու
ուղղվածությունը, վերակառուցելու ընդունակությունը:

Այսպիսով, տեղեկատվական տեխնոլոգիաների համատեքստում կրտսեր
դպրոցականի իմացական (կոգնիտիվ) կարողությունների զարգացմանհիմնահարցը ակտուալ նշանակություն ունեցող գիտական ուղղություն է:

<<Ինֆորմատիկա>> առարկան դպրոց (մասնավորապես տարրական դպրոց)ներմուծելու տարբեր տեսակետներ քննարկվել-ուսումնասիրվել են ՌԴ-ում՝ Ն. Ի.
Գենդինայի, Ա. Ա. Ժուրինի, Կ. Կ. Կոլինի, Մ. Պ. Լապչիկի, Ն. Վ. Մակարովայի, Ա. Վ.
Մոգիլևի, Ի. Գ. Սեմակինի, Ե. Կ. Հենների, Ս. Բ. Ցիմբալենկոյի, Ա. Ն. Շլյագոյի, Ա.
Վ.Շարիկովի, Ե.Ա. Յակուշինայի, է.Ի Կուզնեցովի կողմից: Սակայն դպրոցականի
տեղեկատվական գրագիտության ձևավորման մասին հարցերը ուսումնասիրվածեն ավելի քիչ: Այստեղ կարելի է նշել Ս. Ա. Բեշենկովի, Ա. Վ. Գորյաչեվի, Վ. Վ.
Դուբինինայի, Ա. Ա. Դուվանովի, Ն. Լ. Կորոլյովայի, Ա. Լ.Մատվեեվայի, Յու. Ա.
Պերվինի, Ա. L. Սեմենովի, Ս. Ն. Տուրի, Ե. Ն. Չելակի ուսումնասիրությունները:

Դրա հետ մեկտեղ կարելի նշել ինֆորմատիկայի դասավանդման
գործընթացում կրտսեր դպրոցականի զարգացմանը վերաբերող
մանկավարժական ուսումնասիրությունների և մեթոդիկաների անբավարար
քանակը: Հարկ նշել, նաև որ ՌԴ-ում այն աշխատանքները, որոնք վերաբերումեն տարրական դպրոցում տեղեկատվական մշակույթի ներդրմանը, չեն
անդրադառնում դրա միջոցով կրտսեր դպրոցականի մոտ իմացական
մտածողության և կարողությունների ձևավորմանը. իսկ այն աշխատանքները,
որոնք վերաբերում են՝ չեն անդրադառնում ինֆորմատիկայի միջոցով դրա
իրագործմանը, կամ եթե անդրադառնում են, ապա միայն էմպիրիկ մակարդակով:
Համենայն դեպս, տեղեկատվական մշակույթի ներդրման աստիճանի և
իմացական մտածողության և կարողությունների զարգացման չափի կորելացիոն
կապին վերաբերող աշխատանքներ չկան:

Այսպիսով, գիտական, հոգեբանամանկավարժական գրականության,
ինչպես նաև մանկավարժական պրակտիկայի վերլուծության արդյունքում ի
հայտ են բերվել հետևյալ անհամապատասխանությունները

կրտսեր դպրոցականի իմացական կարողությունների ձևավորման
գործում <<Ինֆորմատիկա>> ուսումնական բնագավառի հնարա-
վորությունների և դրանք տարրական դպրոցում իրականացնելու
պայմանների բացակայության միջև,
անձի զարգացման հասարակական պահանջի, դրանում <<Ինֆորմա-
տիկայի>> ուսումնական բնագավառի էական դերի և կրտսեր
դպրոցականի իմացական կարողությունները զարգացնող համապա-
տասխան ուսուցման բովանդակության և մեթոդների անբավարար
մշակվածության միջև:

Այս անհամապատասխանությունները և պայմանավորել են ատենա-
խոսական թեմայի արդիականությունը:

Հետազոտության հիմնախնդիրը. Կրտսեր դպրոցականի մոտ
տեղեկատվական մշակույթի ձևավորման միջոցով նրա իմացական

մտածողության և կարողությունների զարգացման էական ներուժի և
համապատասխան բովանդակությամբ դասընթացի, ուսուցման մեթոդների և

դպրոցական պրակտիկայի բացակայության միջև եղած

անհամապատասխանության լուծումն է:
Հետազոտության նպատակը. - Ի հայտ բերել և գիտականորեն հիմնավորել

մանկավարժական պայմանների համախումբ, որի շրջանակներում հնարավոր է

ձևավորել տեղեկատվական այնպիսի մշակույթ (գրագիտություն), որը կնպաստի

կրտսեր դպրոցականի իմացական մտածողության և կարողությունների

ձևավորմանը և հետագա զարգացմանը:
Հետազոտության օբյեկտը ինֆորմատիկայի ուսուցման գործընթացն է

տարրական դպրոցում:
Հետազոտության առարկան տեղեկատվական մշակույթի (գրագիտության)

ձևավորման միջոցով (և հենքի վրա) կրտսեր դպրոցականների մոտ

մտածողության և իմացական կարողությունների ձևավորման գործընթացն է:

Հետազոտության գիտական վարկածը. տարրական դպրոցում տեղե-

կատվական մշակույթի ներդրման միջոցով կրտսեր դպրոցականի մոտ

իմացական կարողությունների ձևավորումը կլինի արդյունավետ, եթե՝

մշակվեն տարրական դպրոցի կրթական տարածության մեջ
տեղեկատվական մշակույթի ներդրմանը վերաբերող հայեցակարգային

դրույթներ,
մշակվեն տարրական դպրոցում տեղեկատվական մշակույթին վերա-

բերող և համապատասխան ուսումնադաստիարակչական գործընթաց

ապահովող ծրագրային-մեթոդական համալիրներ,

ստեղծվի այնպիսի տեղեկատվական-կրթական միջավայր, որը կնպաս-

տի կրտսեր դպրոցականի սուբյեկտային դիրքորոշման ակտիվացմանը,

ներմուծվի <<Ինֆորմատիկայի»-ի այնպիսի դասընթաց, որի միջոցով

հնարավոր լինի իրագործել միջառարկայական կապերի դիդակտիկա-

կան սկզբունքը ինչպես տեսական, այնպես էլ գործնական առումով,

ի հայտ բերվի տարրական դպրոցի սովորողների իմացական

զարգացման՝ տարիքային առանձնահատկություններին ադեկվատ

մոտեցումներ,
որոշվի ինֆորմատիկայի դասավանդման ընթացքում տարրական

դպրոցի սովորողների իմացական մակարդակի ձևավորվածության

չափանիշները,
մշակվի ինֆորմատիկայի դասավանդման ընթացքում տարրական

դպրոցի սովորողների իմացական զարգացման մոդել,

Հետազոտության նպատակը, օբյեկտը, առարկան և վարկածը որոշել են

Հետազոտության խնդիրները
ճշգրտել <<կրտսեր դպրոցականի տեղեկատվական գրագիտություն>>

հասկացության բովանդակությունը, դրա ձևավորվածության
մակարդակները անձի տեղեկատվական մշակույթի ձևավորման
համատեքստում,
բացահայտել ինֆորմատիկայի կրթական ներուժը կրտսեր դպրոցականի
տեղեկատվական գրագիտության ձևավորման գործընթացում և որոշել
դրա իրականացման մանկավարժական պայմանները,
որոշել ինֆորմատիկայի դասավանդման գործընթացում կրտսեր
դպրոցականի իմացական կարողության մակարդակի՝ ձևավորված
լինելու չափանիշները,
որոշել կրտսեր դպրոցականի իմացական կարողության զարգացման
մանկավարժական պայմանների համակարգ,
իրականացնել ինֆորմատիկայի դասավանդման գործընթացում կրտսեր
դպրոցականի իմացական կարողության զարգացման մոդել և
հիմնավորել դրա արդյունավետությունը,
կազմակերպել այնպիսի փորձարարական աշխատանքներ, որոնց
հիման վրա

1: ի հայտ բերեն կրտսեր դպրոցականի տեղեկատվական գրագիտության
և իմացական կարողությունների ձևավորման մանկավարժաական պայմանները,

2. մշակվեն և ստուգվեն այդ մանկավարժաական պայմաններն
ապահովող հանձնարարությունների ուսումնական համալիրները:

Հետազոտության մեթոդաբանական հիմքն են հանդիսացել մարդու մասին
ժամանակակից գիտության հայեցակարգային դրույթները, որոնք վերաբերում են
անձի ձևավորմանը, զարգացմանը և ինքնազարգացմանը. ստեղծագործությանը
վերաբերող հայեցակարգերը և մոտեցումները. զարգացմանը և
համակարգայնությանը վերաբերող ընդհանուր գիտական մեթոդաբանական
սկզբունքները.

Կարևոր նշանակություն են ունեցել կրթության գործընթաց ինֆորմատիկայի
ներմուծմանը վերաբերող աշխատանքները -Ս Բեշենկով, Յա. Բագրամենկո, Ա.
Գորյաչև, Կ. Կոլին, Ա.Լեսնեսկի, Մ. Լապչիկ, Յու. Պերվին:

Որպես աղբյուրաբանական հենք են ծառայել ատենախոսական
ուսումնասիրությունները և Internet-որոնումները:

Դրված խնդիրների լուծման համար օգտագործվել են հետևյալ
Հետազոտության մեթոդները.- ատենախոսության թեմային վերաբերող

փիլիսոփայական, հոգեբանական, մանկավարժական, գիտամեթոդական
գրականության համեմատական և զուգահեռ վերլուծություն, տեսական և
էմպիրիկ նյութի համադրում, առաջավոր մանկավարժական փորձի
ուսումնասիրում և ընդհանրացնում, զրույցներ, թեստավորում, կողմնակի և
ներառական դիտումներ, հարցազրույցներ, ուսուցման գործընթացի

մոդելավորում, հաստատող և ձևավորող փորձեր, ուսումնամեթոդական
համալիրի փորձարկում, արդյունքների վիճակագրական վերլուծություն:

Հետազոտությունն անց է կացվել երեք փուլով:
1. (2006թ.) որոնողական-տեսական: Հետազոտությանը վերաբերող

փիլիսոփայական, հոգեբանական և մանկավարժական գրականության
ուսումնասիրությունների հիման վրա մշակվել է հետազոտության պլանը և
կառուցվածքը, որոշվել է դրա առարկան, նպատակը, խնդիրները, վարկածը,
մեթոդաբանությունն ու մեթոդները:

2. (2007-2008թթ.) - փորձարարական: Անցկացվել է տարրական դպրոցի
սովորողների տեղեկատվական գրագիտության սկզբնական մակարդակը
պարզելու հաստատող փորձ, որոշվել են կրտսեր դպրոցականի իմացական
գործունեությունը ձևավորելու պայմանները, մեթոդները, ձևերն ու միջոցները.
մշակվել է իմացական զարգացման մի մոդել: Մշակվել և ստեղծվել են
տեղեկատվական գրագիտությունը ձևավորող մանկավարժական պայմանները,
ինչպես նաև կրտսեր դպրոցականի իմացական կարողությունները ձևավորող
ուսումնական համալիրները. անցկացվել է ձևավորող փորձ:

3. (2008-2009թթ.)-ընդհանրացն Կատարվել է ստացված արդյունքների
վերլուծություն, համակարգայնացում, ճշգրտում և տեսական տվյալների
համուղղում, վիճակագրական տվյալների մշակում: Ընդհանրացվել են փորձի
արդյունքները, ձևակերպվել են եզրահանգումները, տրվել են
հանձնարարականներ:

Հետազոտության գիտական նոր
в ճշտվել է <<կրտսեր դպրոցականի տեղեկատվական գրագիտություն>>

հասկացության բովանդակությունը:

Բացահայտվել են և փորձով ապացուցվել կրտսեր դպրոցականի
տեղեկատվական գրագիտության ձևավորման մանկավարժական
պայմանները, այն է՝ տեղեկատվակրթական այնպիսի միջավայրի
ստեղծում, որն ապահովում է կրտսեր դպրոցականի սուբյեկտային
դիրքորոշման ակտիվացումը, մտածողության և իմացական
կարողություների զարգացումը՝ տարրական դպրոցի ուսումնական

առարկաների միասնության միջոցով:
Կառուցվել է ինֆորմատիկայի պրոպեդևտիկ դասընթացի այնպիսի
ծրագիր և բովանդակություն, որն իրականացնում է միջառարկայական
կապերի սկզբունքը ինչպես տեսական, այնպես էլ գործնական
բաղադրիչներում:
Մշակվել է տարրական դպրոցի սովորողների իմացական զարգացման
մոդել, որն իր մեջ է ներառում դիագնոստիկ և զարգացնող խնդիրների
լրակազմ, դրա իրականացման պայմաններ:

Հետազոտության տեսական նշանակությունը .
Մշակված կրտսեր դպրոցականի իմացական զարգացման ընթացքի
մասին ստացած գիտելիքները անձի տեղեկատվական մշակույթի
ամբողջական տեսության մեջ կիրառելու հնարավորությունները:
Որոշված են իմացական մակարդակի ձևավորվածության
մանկավարժական չափանիշներ:

Հետազոտության գործնական ն
Ստեղծվել և ներմուծվել կրտսեր դպրոցականի տեղեկատվական
գրագիտության ձևավորման գործընթացի մեթոդական ապահովում, որն
իր մեջ ներառում է ինֆորմատիկայի պրոպեդևտիկ դասընթացի
<<աշխատող>> ծրագիրը, ինֆորմատիկայի ուսուցչին ուղղված
մեթոդական հանձնարարականները:

Մշակվել են կրտսեր դպրոցականի տեղեկատվական գրագիտության
ձևավորման մեթոդական հանձնարարություններ և հիմնավորվել
կրթական գործընթացում դրանց արդյունավետ ներմուծումը:

Մշակվել է կրտսեր դպրոցականների իմացական զարգացման համալիր և
հիմնավորվել է այն կրտսեր դպրոցում օգտագործելու արդյունավետությունը:

Պաշտպանության ներկայացվող հիմնական դրույթները.
Կրտսեր դպրոցականի տեղեկատվական գրագիտության արդյունավետ

ձևավորմանը նպաստող մանկավարժական պայմանները:
Ինֆորմատիկայի դասավանդման ընթացքում կրտսեր

դպրոցականների իմացական զարգացման մոդելի կառուցման հիմնավորումը:
Կրթական գործընթացում կրտսեր դպրոցականների իմացական

զարգացման մանկավարժական պայմանների լրակազմի ապահովումը:
Ինֆորմատիկայի դասավանդման ընթացքում կրտսեր

դպրոցականների իմացական մակարդակի ձևավորվածության չափանիշների
ձևավորումը:

Հետազոտության անցած փորձաքննությունը.
Ատենախոսության հիմնական դրույթները, եզրակացությունները և

հանրձնարարականները ընդհանրացվել են հրատարակումներում, զեկուցվել և
քննարկվել են ինֆորմատիկայի, հաշվողական տեխնիկայի և նրանց
դասավանդման մեթոդիկայի, մաթեմատիկայի և տարրական ուսուցման
մեթոդիկայի ամբիոններում, ինչպես նաև կոնֆերանսներում:

Հետազոտության փորձարարական բազան Երևան քաղաքի թիվ 181 և թիվ
195 դպրոցներն են, ՀՊՄՀ-ի ինֆորմատիկայի, հաշվողական տեխնիկայի և
նրանց դասավանդման մեթոդիկայի ամբիոնը:

Ատենախոսության ծավալն ու կառուցվածքը - Ատենախոսությունը
կազմված <<Ներածությունից>>, երկու իրար լրացնող և միմյանց
շարունակությունը կազմող գլուխներից, եզրակացությունից, օգտագործված

գրականության ցանկից, ունի օգտագործված 149 գրականություն:

Ատենախոսության ծավալը 119 էջ է:

ԱՏԵՆԱԽՈՍՈՒԹՅԱՆ ՀԻՄՆԱԿԱՆ ԲՈՎԱՆԴԱԿՈՒԹՅՈՒՆԸ

Ներածության մեջ հիմնավորված են թեմայի արդիականությունը, որոշված

են նպատակը, հետազոտության օբյեկտը, առարկան, խնդիրները, ձևակերպված

է վարկածը: Ներկայացված են հետազոտության մեթոդաբանական հիմքերը,

մեթոդիկան, գիտական նորույթը, տեսական և գործնական նշանակությունը,

պաշտպանության ներկայացվող դրույթները, ատենախոսության

փորձաքննությունը և կառուցվածքը:

Առաջին գլուխը <<ԿՐՏՍԵՐ ԴՊՐՈՑԱԿԱՆԻ ՏԵՂԵԿԱՏՎԱԿԱՆ ԳՐԱԳԻՏՈՒԹՅԱՆ

ԶԱՐԳԱՑՄԱՆ ՀԻՄԱՆ ՎՐԱ ԻՄԱՑԱԿԱՆ (ԿՈԳՆԻՏԻՎ) ԶԱՐԳԱՑՄԱՆ ՏԵՍԱԿԱՆ

ՀԻՄՈՒՆՔՆԵՐԸ>>, վերնագրով, ունի երկու ենթագլուխ՝
1.1 <<Կրտսեր դպրոցականի տեղեկատվական մշակույթի ձևավորումը

իմացական զարգացման համաստեքստում>>,
1.2 <<Կոգնիտիվ-իմացական զարգացման հիմնախնդիրը հոգեբանության և

մանկավարժության մեջ>> մշակվել են ատենախոսության երկրորդ գլխի հիմքում

ընկած տեսական դրույթները:
Մասնավորապես 1.1-ում հստակեցվել են կրտսեր դպրոցականի՝ <<համա-

կարգչային գրագիտություն>>, <<տեղեկատվական գրագիտություն>>, <<տեղեկա-

տվական մշակույթ>>, <<տեղեկատվական հասարակություն>>, <<գիտելիքների հա-

սարակություն>> տերմինները
<<Անձի տեղեկատվական մշակույթ>> հասկացության մեկնաբանման մեջ

հատուկ տեղ է զբաղեցնում տեղեկատվական աշխարհայացքը: Տեղեկատվական

աշխարհայացքը մարդու հայացքների համակարգն է՝ տեղեկատվական աշ-

խարհի և դրանում մարդու տեղի վերաբերյալ:

Տեղեկատվական աշխարհայացքը ներառում է համոզմունքներ, իդեալներ,

ուսումնասիրման և գործունեության սկզբունքներ: Այդ համակարգը արտահայտ-

վում է անձի, սոցիալական խմբի և հասարակության կենսակերպի արժեքներում:

Տեղեկատվական աշխարհայացքը սերտորեն կապված է մարդու գործունեության

դրդապատճառների հետ:

1.2-ում մշակվել են <<կրտսեր դպրոցականի կոգնիտիվային

կարողությունների զարգացման>> մի մոդել, ներմուծվել է դասի <<հոգեբանական

միջավայր>>, <<կոգնիտիվային կառուցվածք>> հասկացությունները, ճշգրտվել

դրանց ծավալները. մասնավորաբար դասի կոգնիտիվ միջավայրում մենք

ներառում ենք հետևյալ տարրերը (ուսուցչի գործողությունները).

1. ձևակերպում է դասի նպատակը.- Այն բացահայտում է նյութի գործնա-

կան իմաստը, նրա կապը ծրագրի այլ թեմաների և կյանքի հետ,
2. դրդում է աշակերտներին գիտակցել դասի նպատակը, սովորեցնում է

ինքնուրույնաբար ուսումնական նպատակներ դնել իրենց առջև,
3. սովորեցնում է աշակերտներին աշխատանքի ընդհանուր ձևերի և

եղանակների (խնդիրների վերլուծություն և լուծում, մտապահում և այլն),
4. հաղորդում է գիտելիքներ ոչ այնքան պատրասի տեսքով, որքան

կազմակերպում է դրանց արտածումը,
Առաջարկված է նաև ռեֆլեքսիվ մտածողության եղանակներ.
1. հասկացության ընդհանրացում /սահմանափակում,
2. հասկացության էական և ոչ էական հատկանիշների վերհանում,
3. հասկացությունների սահմանումներ,
4. հասկացությունների միջև նմանությունների բացահայտում՝ վերջիննե-

րիս ընդհանրացման ճանապարհով,
5. հասկացությունների միջև տարբերությունների բացահայտում՝ վերջին-

ներիս յուրաքանչյուրի ընդհանրացման ճանապարհով,
6. հասկացությունների դասակարգում՝ ավելորդ հասկացությունները բա-

ցառելու եղանակով,
7 հասկացությունների դասակարգում՝ անհրաժեշտ հասկացությունները

բացառելու եղանակով,
8. հասկացությունների գծային մասնատում,
9. հասկացությունների ծառի կամ սյան կառուցում:
Այսպիսով առաջին գլխում՝

առաջարկվել է <<տեղեկատվական գրագիտություն >>, <<տեղեկատվական
մշակույթ > հասկացությունների յուրաքանչյուրի նոր բովանդակություն, մշակվել

կրտսեր դպրոցականի կոգնիտիվ զարգացման մոդել տեղեկատվական
մշակույթի համատեքստում,

առաջարկված մոդելի շրջանակներում հիմնավորվել կրտսեր
դպրոցականի կոգնիտիվ զարգացումն ապահովող դասի հոգեբանական
միջավայրի և կառուցվածքի անհրաժեշտությունը,

Երկրորդ գլուխը <<ԿՐՏՍԵՐ ԴՊՐՈՑԱԿԱՆԻ ԿՈԳՆԻՏԻՎ-ՍՏԵՂԾԱԳՈՐԾԱԿԱՆ
ԶԱՐԳԱՑՈՒՄԸ ՏԵՂԵԿԱՏՎԱԿԱՆ ՄՇԱԿՈՒՅԹԻ ՁԵՎԱՎՈՐՄԱՆ ՄԻՋՈՑՈՎ
ԱՊԱՀՈՎԵԼՈՒ ՄԱՆԿԱՎԱՐԺԱԿԱՆ ՊԱՅՄԱՆՆԵՐԸ>> բաղկացած է երեք
ենթագլուխներից 2.1, 2.2, 2.3:

2.1-ում նախ ուսումնասիրվել և քննական վերլուծության է ենթարկվել
ՌԴ-ում՝ կրտսեր դպրոցում <<ինֆորմատիկա>> առարկային դասագրքերը և

10

ձեռնարկները:
ա) Горячев A. в. "Информатика играх и задачах" (2-4-րդ դասարաններ)

բ) Первин Ю.A "Земной, компютер".(1-4-րդ դասարաններ)

գ) Семенов А.А "Информатика".(1-4-րդ դասարաններ)

Ուսումնասիրվել է և <<հայերենացվել>> համապատասխան ծրագրային

ապահովումները. <<Քիդ/փոքրիկ>>, <<Լոգո>>, <<Ռոբոտլանդիա>>, <<Բեբիջի դպրոց>> և

այլն:
Պետք է ասել, որ դրանք ստեղծվել են ռուսական իրականության համար,

քանի որ դրանք ինտեգրված են ռուսաց լեզու և այլ առարկաների մեջ, որոնք ՀՀ-

ի համար կիրառելի չեն:
Հիմնվելով առաջին գլխում մշակված տեսական դրույթների և

ադապտացնելով ՌԴ-ում մշակված ծրագրերը, մենք ՀՀ-ի համար առաջարկում

ենք հետևյալները.
տարրական դպրոցում ինֆորմատիկայի ուսուցումը հնարավորություն

կընձեռի ուշադրությունը կենտրոնացնել հետևյալ հարցերի վրա՛
1. Պատկերացում տեղեկատվության հնարավոր աղբյուրների, դրանց

որոնման եղանակների մասին, տարբեր աղբյուրներից տեղեկատվության ձեռք

բերման փորձ:
2. Նույն խնդիրը տարբեր ծրագրերի օգնությամբ լուծելու հնարավո-

րություն, որոնցից յուրաքանչյուրն ունի իր առավելություններն ու թերու-

թյունները:
3. Այն իրողության գիտակցումը, որ յուրաքանչյուր ծրագիր ստեղծվում է

որոշակի նպատակների համար (մասնավորապես օգտագործողների որոշակի

խմբի համար), և ծրագիրն ընտրելիս պետք հաշվի առնել վերջինիս ստեղծման

նպատակը:
4. Տեղեկատվության օգտագործումը տեղեկատվական մոդելների ստեղծ-

ման համար (ուրվագծեր, աղյուսակներ և այլն). պարզ տեղեկատվական

օբյեկտների ստեղծման փորձի ձեռքբերում:
Համապատասխան մանկավարժահոգեբանական, մեթոդական գրականու-

թյան քննական վերլուծությունը, ինչպես նաև մեր փորձարարական աշխա-

տանքների արդյունքները թույլ են տալիս առաջարկելու տարրական դպրոցում

ինֆորմատիկայի ուսուցման հետևյալ խնդիրները:

սովորողներին ծանոթացնել տեղեկատվության հիմնական հատկություն-

ների հետ, սովորեցնել ուսումնական (և այլ) բնագավառի տարբեր

խնդիրներին առնչվող տեղեկատվության պլանավորման, կազմակերպ-
ման և ըմբռնման հմտություններ,
աշակերտներին տալ պատկերացումներ համակարգչի և ժամանակակից

տեխնոլոգիաների մասին,
աշակերտների մոտ պատկերացումներ ձևավորել ժամանակակից տեղե-

կատվական հասարակության, անհատի և պետության տեղեկատվական

անվտանգության մասին:
Միջառարկայական կապերի կազմակերպման միջոցով, որոնք ի հայտ են

գալիս ինֆորմատիկայի դասերի ժամանակ բազմապլանային խնդիրների
լուծման գործընթացում, հնարավորություն է առաջանում ամրացնել և զարգաց-
նել մյուս առարկաների ուսուցման ժամանակ ձեռք բերված գիտելիքները:

2.2-ում մշակվել է <<ինֆորմատիկա>> պրոպեդևտիկ դասընթացը տարրական
դպրոց ներմուծելու և դրա միջոցով կրտսեր դպրոցականի իմացական
զարգացումը ձևավորելու հիմունքները:

և և II դասարաններում ինֆորմատիկայի դասերին ծրագրային ապահովման
աշխատանքի ընթացքում կարողությունների ձևավորումը

Առաջին դասարան
Համակարգչի հետ երկխոսության կազմակերպման ձևերը:
Ստեղնաշարի վրա ազդեցության և մոնիտորի վրա երևացող պատկերների

համապատասխանեցման կարողություն: Կարողանալ աշխատել օբյեկտի հետ
(կարողանալ ցույց տալ օբյեկտը և ընտրել այն): Աշխատել մի քանի օբյեկտների
հետ, առանձնացնել էկրանի իմաստային մասերը, աշխատել մկնիկի օգնությամբ
(ընտրել, տեղափոխել): Կարողանալ կարդալ ծրագրի ինտերֆեյսը:

Համակարգչի մուտքի ելքի կառուցվածքի հետ փոխազդեցության
կազմակերպում:

Կարողանալ ըստ նշանակության օգտագործել ստեղնաշարի կոճակները,
հասկանալ մոնիտորի վրա երևացող տեղեկատվությունը: Կարողանալ
օգտագործել սլաքների (ուղղությունների) հնարավորությունները, ինչպես նաև
ստեղների միջոցով տեղեկատվությունը մուտք անելու գործողությունները,
օգտագործել թվային և լրացուցիչ ստեղները: Կարողանալ բռնել մկնիկը:
Կատարել միանվագ սեղմումներ մկնիկով: Կարողանալ օգտագործել
տեղեկատվության մուտքի-ելքի կառուցվածքի ամենանպատակահարմար
փոխազդեցության ձևը:

Առաջին դասարանում կարևոր է երեխաներին մտերմացնել համակարգչի
հետ, որի համար խորհուրդ է տրվում օգտագործել ծրագրային ապահովման մեջ
ներդրված մի շարք խաղեր, որոնցից կարելի առանձնացնել ըստ բարդության
հետևյալ խաղերի շարքը՝ <<Սլաք>> (Ռոբոտլանդիա), <<Գանձ>> (Անգետիկի
գրագիտարան), <<Եղանակ>>, <<Կառուցիր քաղաք>>, <<Հագցրու քո ընկերներին>>
(Փոքրիկը (ՔԻԴ)), <<Օրորոց>>, <<Գնդլիկը>>, <<Հաշիվ>> (Անգետիկի գրագիտարան),
<<Կառուցիր նախշ>> (Փոքրիկը (ՔիԴ)) և այլն:

Երկրորդ դասարան
Երկրորդ դասարանում օգտագործելով փոխանցելիության մեթոդը, հիմք

ընդունելով առաջին դասարանի նախագիտելիքները նույն հարցադրումներին

տրվում են բովանդակային միջուկով նախատեսված նոր տեղեկատվություններից
օգտվելու ձևերը.

Համակարգչի հետ երկխոսության կազմակերպման ձևերը:
Պիկտոգրամի միջոցով կազմված մենյուի հետ աշխատանքի կարողություն

(մտնել և դուրս գալ): Տեքստային ձևով գրված մենյուի հետ աշխատանքի
կարողություն: Կարողանալ միացնել ծրագիրը և դուրս գալ ծրագրից:
Կարողանալ աշխատել երկխոսության պատուհանի հետ, աշխատել տեքստային
սլաքի հետ, խմբագրել հաղորդագրությունները երկխոսության պատուհանում:
Կարողանալ աշխատել գրաֆիկական-սլաքի հետ:

Համակարգչի մուտքի ելքի կառուցվածքի հետ փոխազդեցության
կազմակերպում:

Կարողանալ միացնել և անջատել համակարգիչը: Կարողանալ օգտագործել
<<Esc>> ստեղնը: Կարողանալ օգտագործել ստեղների համակցությունը
Կարողանալ օգտվել օգնության՝ <<F1>> ստեղնից: Կարողանալ հավաքել
փոքրատառերը և մեծատառերը, օգտվել նշանների հեռացման Backspace, Delete
և նշանների ներդրման Insert ստեղներից: Կարողանալ ընտրել
գործողությունների առավել նպատակահարմար ձև:

Նկատի ունենալով, որ առաջին դասարանում խաղերի միջոցով կատարվել
էր <<մտերմացում>> համակարգչի հետ, երկրորդ դասարանում դարձյալ դրվում են

խաղեր, որոնցից երեխաները օգտվում են մեծ հաճույքով, ձեռք բերելով նաև
համակարգչից օգտվելու հմտությունների և կարողությունների զարգացում:
Այսպես օրինակ.

<<Մենյու>> (Ռոբոտլան-դիա), <<Ծովը>> (Փոքրիկը (ՔԻԴ), <<Իմաստուն խլուրդը>>

(Ռոբոտլանդիա, Անգետիկի գրագիտարան), <<Բարև>> (Ռոբոտլանդիա),

<<Կանոնիկ>> (Ռոբոտլանդիա), <<Կալեյդոսկոպ>> (Փոքրիկը (ՔիԴ)) և այլն:

Բացի այն, ինչ սովորեցրել էինք երկրորդ դասարանում, կատարվում են նաև

տեղեկատվական գործընթացների հետ տարբեր բարդության աշխատանքներ
երկրորդ, երրորդ և չորրորդ դասարաններում, որոնք նպաստում են սովորողների
գիտելիքների հարստացմանը և հիմք են հանդիսանալու հետագա
շարունակական կրթությանը սահուն կերպով անցնելու համար: Այսպես օրինակ՝

ծանոթացում խմբագիր ծրագրերին, Windows օպերացիոն համակարգին,
գրաֆիկական խմբագրիչներին և այլն:

2-րդ դասարան
Տեղեկատվությունը և դրա ներկայացման ձևերը: Տեղեկատվական գործ-

ընթացներ: Տեղեկատվություն հասկացությունը որպես շրջակա աշխարհի մասին

գիտելիք: Ծանոթություն տեղեկատվության տեսակների հետ տեքստային,

թվային, գրաֆիկական, ձայնային: Գործողություններ տեղեկատվության հետ

պահպանում, փոխանակում, մշակում, կազմակերպում (օրինակների վրա):

Տեղեկատվության՝ զգայարանների օգնությամբ ստացման և փոխանցման

եղանակների դիտարկում (օրինակների վրա): Տեղեկատվության կազմակերպու-

մը գրքերում, դասագրքերում, բառարաններում, տեղեկատուներում: Շրջապա-

տող աշխարհի ճանաչումը տեղեկատվություն հասկացության օգնությամբ:

Աշխարհի տեղեկատվական պատկերը:

Շրջակա միջավայրի առարկաների դիտարկման գործընթացում ծանոթա-

ցում օբյեկտ հասկացությանը: Օբյեկտի կազմությունը և գործողությունները

որպես օբյեկտի բնութագրիչներ: Պարզ և բարդ օբյեկտներ: Ծանոթացում

բազմություն հասկացությանը: Ծանոթացում օրինաչափություն հասկացությանը:

Օրինաչափությունների որոնման վերաբերյալ խնդիրների լուծում: Տեղեկատվա-

կան տեխնոլոգիաներ:
Մարդու և համակարգչի կողմից իրականացվող տեղեկատվական գործ-

ընթացներ: Անհատական համակարգչի կառուցվածքը, ցուցադրող սարք, համա-

կարգային բլոկ, ստեղնաշար: Մուտքի սարքեր՝ ստեղնաշար, մկնիկ: Ցանկը

(մենյուն) որպես ընտրության համընդհանուր մեխանիզմ: Ծանոթացում ծրագիր

հասկացությանը: Ծանոթացում խմբագիր-ծրագրերին (տեքստային, գրաֆիկա-

կան): Նախնական տեղեկություններ WINDOWS միջավայրի մասին. աշխա-

տանքային սեղան, պատուհան, ցանկ հասկացությունները, Մեկնարկ կոճակը:

Տեքստային խմբագիր միջավայրում աշխատանքի հիմունքները, տեքստի

ստեղծումը և խմբագրումը:

3-րդ դասարան
Տեղեկատվությունը և դրա ներկայացման ձևերը: Տեղեկատվական գործըն-

թացներ: Գործողություններ տեղեկատվության հետ: Տեղեկատվության ներկա-

յացման ձևը և լեզուն: Կոդի նշանակությունը և տեղեկատվության կոդավորումը:

Ծանոթացում կոդավորման պարզագույն եղանակներին: Ծանոթացում տեղե-

կատվության որոնման հնարավորություններին:

Աշխարհի տեղեկատվական պատկերը:

Մեզ շրջապատող օբյեկտները: Ծանոթացում համակարգչային օբյեկտնե-

րին և դրանց բնութագրիչներին: Օբյեկտի կենսագործունեության միջավայրը:

Տեղեկատվական տեխնոլոգիաներ: Ծանոթանալ համակարգչով տեղեկավության

անցման սխեմային: Ծանոթանալ պատկերագիր (պիկտոգրամ) հասկացությանը

և նրա նշանակությանը: Ծանոթացում ծրագրային համակարգ (ինտերֆեյս)

հասկացությանը և գրաֆիկական ծրագրային համակարգի հիմնական

օբյեկտներին (կոճակներ, պատուհաններ, պատկերագրեր): Աշխատանք հաշվիչ

ծրագրի հետ: WINDOWS միջավայրում բազմապատուհան աշխատանքի կարգը:

Գրաֆիկական խմբագրի միջավայրում աշխատանքի հիմունքները: Բաղադրյալ

փաստաթուղթ (աշխատանք տեքստային և գրաֆիկական տեղեկատվության

հետ):

4-րդ դասարան
Տեղեկատվությունը և դրա ներկայացման ձևերը: Տեղեկատվական գործըն-

թացներ: Մարդու տեղեկատվական գործունեությունը (դիտարկում օրինակների
օգնությամբ): Տեղեկատվությունը և նրա հատկությունները (օգտակարությունը,
հասկանալիությունը, արդիականությունը, ամբողջականությունը, ճշմարտացիու
թյունը):

Աշխարհի տեղեկատվական պատկերը:
Ծանոթանալ մոդել հասկացության հետ: Օբյեկտի տեղեկատվական մոդելի

տարբեր ձևերի դիտարկում: Ծանոթացում սյունյակ հասկացությանը օրինակների
վրա: Ծանոթացում ծառ հասկացությանը օրինակների վրա: Օբյեկտի դիտար-
կումը որպես համակարգ և նրա կարևոր հատկանիշների առանձնացումը:

Գործունեության նոր տեսակներին տիրապետելուն զուգընթաց ձևավորվում
է երեխայի անձնային դրդապատճառային (մոտիվացիոն) կառույցը: Տեղի է
ունենում գործունեության փորձի ընդհանրացում, ստեղծվում աշխարհի
դինամիկ զարգացող ընդհանրական պատկեր, աշխարհ, որը միջնորդավորվում է
երեխայի կողմնորոշումը, նրա գործողությունները՝ նպատակներին հասնելու
համար: Գործողություններն այդ դեպքում իրականացվում են ավելի ու ավելի
ընդհանրական միջոցներով, իսկ նրանց աստիճանակարգումը արտացոլում է
<<մարդ-միջոց-նպատակ>> համակարգի զարգացումը: Մանկական ճանաչողական
գործունեության մեջ նպատակ ասելով հասկանում ենք աշխարհի ներքին
հոգեկան ավելի ծավալուն և ընդհանրական պատկերը, որը կողմնորոշում է
գործողությունը վերջինիս բովանդակությանը հաղորդելով որոշակի որակ: Ահա
թե ինչու կրտսեր դպրոցական տարիքում անհրաժեշտ է ոչ թե ինֆորմատիկայից
գնալ դեպի գործունեություն, այլ՝ ընդհակառակը, գործունեությունից դեպի
ինֆորմատիկա:

2.3-ում ներկայացված են մանկավարժական գիտափորձի արդյունքները.
Սկսած 2007 թվականից Երևան քաղաքի թիվ 181 և 195 դպրոցներում

կատարվել են կրտսեր դպրոցականի տեղեկատվական գրագիտության
(մշակույթի) ձևավորմանը և կոգնիտիվ զարգացմանը վերաբերող փորձարա-
րական աշխատանքներ: Փորձը կատարվել է դպրոցական բաղադրիչի և
նախասիրական պարապունքների ժամերին: Նպատակը մշակված ուսումնական
զարգացնող խնդիրների արդյունավետության որոշումն էր:

Փորձին մասնակցում էին 36 աշակերտ Երևան քաղաքի թիվ 181 դպրոցից և
36 աշակերտ՝ թիվ 195 դպրոցից, որոնցից յուրաքանչյուրում ստեղծվեցին
ստուգողական և փորձնական խմբեր: Այդ հաստատություններում՝ մանկավար-
ժական տեսակետից համասեռ, միևնույն կրթական մակարդակով, մանկա-
վարժները վարում են միայն մեկ զուգահեռ դասարաններ: Փորձնական ուսում-
նական հաստատությունները ընտրվել են նաև <<Ինֆորմատիկա>> առարկայի

ուսուցման տեխնիկական պատրաստվածությունը հաշվի առնելով: Վիճակագրա-

կան տվյալները, որոնք ստացվել են այդ ուսումնական հաստատություններում

փորձի հավաստիության ապահովման նպատակով՝ վերլուծվել են առանձին-

առանձին:
Ստուգողական և փորձնական դասարանները կազմված էին 2-րդ դասա-

րանների աշակերտներից, քանի որ այդ տարիքում ձևավորվում և զարգանում են

անհատի այնպիսի հատկություններ, ինչպիսիք են նորի նկատմամբ զգացո-

ղությունը, քննադատականությունը, կողմնորոշվածությունը դեպի ստեղծագոր-

ծությունը, վերափոխվելու հատկությունը, որոնք և որոշում են կրեատիվության

մակարդակի ձևավորվածությունը:

Հաշվի առնելով կրտսեր դպրոցականի տարիքային առանձնահատկու-

թյունները և նրանց տեղեկատվական գրագիտության բաղադրիչերի բովանդա-

կությունը վեր են հանվել ախտորոշման ուղղությունները. հոգեբանական-

ֆիզիոլոգիական բաղադրիչի ձևավորման մակարդակի ախտորոշում (ուշադրու-

թյուն, հիշողություն, մտածողություն), կրտսեր դպրոցականի կոգնիտիվային,

գործառնական-տեխնոլոգիական զգացմունքային-արժեքային, տեղեկատվա-

կան գրագիտության ձևավորման մակարդակի ախտորոշում: Ստացված

արդյունքները ներկայացված են աղյուսակի տեսքով:

ԿՐՏՍԵՐ ԴՊՐՈՑԱԿԱՆԻ ՏԵՂԵԿԱՏՎԱԿԱՆ ԳՐԱԳԻՏՈՒԹՅԱՆ

ԶԱՐԳԱՑՄԱՆ ԴԻՆԱՄԻԿԱՅԻ ԱՄՓՈՓ ԱՂՅՈՒՍԱԿ

Մակարդակները ստեղծագործական (Ս), մասնակի-փնտրողական (ՄՓ),
Բաղադրիչները վերարտադրողական (Վ)

Մ@ Վ
Հոգեբանական --

1
ֆիզիոլոգիական ՄՓ.

Ս ՄՓ
2. Կոգնիտիվային

ՄՓ

3. Հաղորդակցական

Տեխնոլոգիական

5. Արժեքային

Ստուգողական դասարաններ

Փորձարարական դասարաններ

Ստուգողական և փորձնական խմբերում չափումների արդյուքները վկայում

են, որ (փորձարարական աշխատանքի ձևավորող փուլում) սովորողների

ստեղծագործության մակարդակը հաստատապես բարձր փորձնական խմբում՝

ստուգողական խմբի հետ համեմատ:

Իսկ փորձարարական աշխատանքները հաստատող փուլի և ձևավորող

փուլի արդյուքնների համեմատությունը վկայում է, որ փորձնական խմբում

իմացական մակարդակը բարձրացել է, իսկ ստուգողական խմբում՝ ոչ:
Հետևաբար ստեղծագործության մակարդակի բարձրացումը պայմանավորված է

փորձարարական ազդեցությամբ՝ մանկավարժական տեխնոլոգիաների

կիրառման արդյուքներում (այլ ոչ թե այլ գործոնների արդյունքում):

Եզրակացություն

Կատարված ատենախոսական հետազոտության և փորձարարական

աշխատանքների արդյունքները հաստատել են գիտական վարկածը, լուծել
դրված խնդիրները. ստացվել են հետևյալ արդյունքներն ու եզրակացությունները.

1. կրտսեր դպրոցականի մոտ տեղեկատվական գրագիտությունը պետք է

դիտարկել ավելի լայն՝ տեղեկատվական մշակույթի համատեքստում,
2. մշակվել <<տեղեկատվական մշակույթ>>(8Մ) հասկացության

բովանդակություն, որի բաղադրիչների թվում (բացի տեղեկատվության հետ

աշխատելու օպերատիվ կարողություններից) ներառվում են կրտսեր

դպրոցականի կոգնիտիվ, հուզական-արժեքային, ռեֆլեքսիվ, հաղորդակցական

տարրերը,
3. հիմնավորվել է, որ ՏՄ-ի համատեքստում ինֆորմատիկայի ուսուցումը

(կրտսեր դպրոցում) ինտեգրող և արժեքային համակարգ ստեղծող գործոնի դեր

խաղում,
4. մշակվել է կրտսեր դպրոցականի տեղեկատվական գրագիտության (ՏԳ)

զարգացման մի մոդել, որի շրջանակներում առանձնացվել են ՏԳ-ի
ձևավորվածության երեք աստիճաններ վերարտադրողական, մասնակի-

որոնողական, իմացական,
5. այդ մոդելին համապատասխան ի հայտ են բերվել կրտսեր դպրոցականի

ՏԳ ձևավորման արդյունավետության մանկավարժական պայմանները.

в տեղեկատվական կրթական միջավայրի ստեղծում,

в ինֆորմատիկայի պրոպեդևտիկ դասընթացի կառուցում՝

միջառարկայական համակարգված կապերի ապահովում՝ ինչպես

տեսական, այնպես ել գործնական մակարդակով:
6. որոշվել է (տեսական հետազոտությունների վերլուծության հիման վրա)

կրտսեր դպրոցականի կոգնիտիվ զարգացման աստիճանակարգ և դրա

հիման վրա մշակվել է կրտսեր դպրոցականի կոգնիտիվ զարգացման(ԿԴԿԶ)

մոդել,
7. ի հայտ են բերվել այն մանկավարժական պայմանները (դիտակտիկական,

հոգեբանական, կազմակերպչական), որոնց շրջանակներում հնարավոր է

իրագործել կրտսեր դպրոցականի արդյունավետ կոգնիտիվ զարգացում
ուսումնական գործընթացում.

դասի հոգեբանամանկավարժական միջավայրի ստեղծում,
դասի կոգնիտիվ կառուցվածքի կարգավորում,
ռեֆլեքսիվ տրամաբանական մտածողության ձևավորում,
բնական տեղեկատվական միջավայրին հանգույն տեղեկատվական-
կրթական-կոգնիտիվ միջավայրի ստեղծում:

8. մշակվել են ուսումնական խնդիրների համակարգեր՝ տեղեկատվական

գրագիտության և զարգացման դիագնոստիկայի համար, առանձնացվել են

դրանց երեք մակարդակներ:
Տեսականորեն ապացուցված և փորձարարական ճանապարհով

հիմնավորված է, որ մշակված ուսումնական խնդիրները զարգացնում են կրտսեր
դպրոցականի կոգնիտիվ կարողությունները, ձևավորում են կրտսեր
դպրոցականի հուզական-արժեքային, հոգեֆիզոլոգիական և հաղորդակցական
կառուցվածքի բաղադրիչները:

Ատենախոսության հիմնական բովանդակությունն արտացոլված է
հրատարակված հետևյալ աշխատանքներում.

1. Ս.Սիմոնյան, Մ. Սահրադյան,Կրտսեր դպրոցականի ալգորիթմական
մշակույթի ձևավորման հարցեր/Հոգեբանության գիտահետազոտական
լաբորատորիա,միջազգային գիտաժողովի նյութերի ժողովածու.-
Եր.<<Մանկավարժ>> 2008.- էջ 194-195:

2. Ս.Սիմոնյան, Լ.Կարապետյան, Տարրական դպրոցում ինֆորմատիկայի
տարրերի կիրառման դիդակտիկական սկզբունքների մասին//ՀՊՄՀ-ի պրոֆ-դաս.
անձնակազմի ասպ. և գիտաշխ. հոբելյանական 53-րդ գիտաժողովի նյութերի
ժողովածու.-Եր. <<Մանկավարժ>> 2008.- էջ 268-270:

3. Ս.Սիմոնյան, Ինֆորմատիկայի պրոպեդևտիկ դասընթացը որպես կրտսեր
դպրոցականի տեղեկատվական և իմացական զարգացումը ձևավորող միջոցIl
Մաթեմատիկայի դասավանդման արդի մանկավարժական տեխնոլոգիաներ,
գիտամեթ., հոդվածների ժողովածու, Պրակ 2.-Եր.: <<Յասոն>> ՍՊԸ, 2009, էջ 168-
173:

4. Ս. Սիմոնյան, Մ. Սահրադյան,Ինֆորմատիկայի դասընթացի բովանդակու-
թյան կառուցման մանկավարժական պայմանները II Մաթեմատիկայի

դասավանդման արդի մանկավարժական տեխնոլոգիաներ, գիտամեթ.,
հոդվածների ժողովածու, Պրակ 2.-Եր.: <<Յասոն>> ՍՊԸ, 2009, էջ 174-180:

Симонян СимонОганесович

РАЗВИТИЕ ПОЗНАВАТЕЛЬНОГО МЫШЛЕНИЯ МЛАДШЕГО
ШКОЛЬНИКА В ПРОЦЕССЕ ПРОПЕДЕВТИЧЕСКОГО ОБУЧЕНИЯ

ИНФОРМАТИКИ

Диссертация на соискание ученой степени кандидата педагогических наук
по специальности 13.00.02 "Методика преподавания И воспитания"

(информатика).
Защита диссертации состоится 18-го июня 2009г. в 1400 Ч. на заседании

специализированного совета 020 ВАК по присуждению ученых степеней при

Армянском государственном педагогического университете им. Хачатура
Абовяна по адресу: 375010, г. Ереван, ул. Тигран Меци, 17.

РЕЗЮМЕ

1. Между потенциальными возможностями курса "Информатика" для

обеспечения когнитивного развития младшего школьника и недостаточной

разравотанностью содержания, методик обучения информатике.
2. Между требованием к уровню информационной культуры личности

недостатком теоретических практических разравоток ДЛЯ формирования
информационной грамотности младшего щкольника.

1. Уточнено содержание информационной культуры младшего

школьника.
2. Определены и экспериментально обоснованы педагогические условия

формирования информационной культуры младщего школьника.
3. Построен многомерный модель уровни сформированности

информационной культуры младщего школьника.
4. Разравотан модель развития когнитивных способностей младшего

школьника процессе обучения информатике.
5. Внедрен пропедевтический курс информатики, реализующий модель

информационной культуры и когнитивного развития младшего школьника.
Пракическачимсть исследов

1. Создано и внедрено методическое обеспечение процесса

формирования информационной культуры младшего школьника.

2. Внедрено в практику начальной школь комплекта учебных заданий

ДЛЯ диагностики и развития когнитивный способностей младшего школьника.

3. Разравотаны методические рекомендации по формированию

информационной культуры и когнитивных способностей младшего школьника.

Во введении обоснована актуальность проблемы; сформированы цель,

равочая гипотеза, задачи, методы, объект предмет исследования; раскрьты

научная новизна, теоретическая практическая значимость работы;

представлены основные положения, выносимые на защиту.

В первой главе - "Теоретические основы развития КОГНИТИВНЫХ

спосовностей младшего школьника посредством формирования его

информационной культуры" анализируются теоретические и практические

аспекты формирования информационной культуры когнитивного развития

младшего школьника. Выявлен образовательный потенциал информатики,

позволяющий осуществлять его интеграцию в систему начального образования.

Разравотана модель когнитивного развития младшего школьника рамках

педагогического проектирования когнитивного развития и психологической

среды урока.
Во второй главе -<<Развитие когнитивных спосовностей младшего

школьника на основе формирования информационной культуры начальных

классах"-- раскрываются частные задачи, теоретические и экспериментальные

методы исследования, представлены этапы проведения работы.

На основе разравотанной модели когнитивного развития и формирования

информационной культуры младшего школьника, построена пропедевтический
>курс "Информатика

Разравотанный комплект учебных заданий, методическое обеспечение

процесса формрования информационной культуры когнитивного развития

младшего школьника позволяют реализовать полноценный учебный процесс.

По теме диссертации опубликовано 4 статьей.

И

չ, Ազգային գրադարան

